
ja gutte sævdnjaden vagjol, i dieđe gosa manna.

36 Nuft gukka go čuovgas din lut læ, de osskot čuovgas ala, vai čuovgas mannan di šaddabættet. Dam sarnoi Jesus, ja manai, ja čieǥai ječas sin audast.

37 Mutto josjoge son dakkam læi nuft ollo mærkaid sin čalmi audast, æi almaken si osskom su ala;

38 vai prophet Esaias sardne ollašuvvuši, maid son celki: hærra, gi oskoi, maid son gulai mist, ja gæsa almostuvvum læ hærra giet?

39 Damditti æi si mattam osskot; dastgo Esaias cælkka fastain:

40 son sævdnjadatti sin čalmid, ja buoššedi sin vaimoid; amasek čalmidæsekguim si oaidnet, ja vaimoidæsekguim arvedet, ja buoreb guvllui jorggalet, vai mon sin buorredam.

41 Dam celki Esaias, go su hærvasvuođa son oini, ja su birra sarnoi.

42 Daddet almaken ossku ædnagak vela oaivamuǯain su ala; mutto pharisæalaǯai ditti æi si dam dovdastam, amasek synagogast erit čulddujuvvut.

43 Dastgo suddogasai gudne si stuorrab rakisvuođast adne, go Ibmel gudne.

44 Mutto Jesus čuorvoi, ja celki: gutte muo ala ossko, i muo ala osko, mutto su ala, gutte muo vuolgati,

45 ja gutte muo oaidna, su oaidna, gutte muo vuolgati.

46 Mon, čuovgas, mailbmai bottim, amas juok-

